
Helburu orokorrak

• Adiskidantzaren eta maitasunaren balioaz ohar-

tzea.

• Nork bere burua balioesten eta onartzen ikastea.

• Hainbat adierazpide garatzea.

Orientabide orokorrak

Liburu egokia da edozein irakurlerentzat, batez ere gutxi irakurtzen dutenentzat.

1. JARDUERA
(Irakurri baino lehen): BIDEO-FORUMA

Helburuak

• Gaiari buruzko aldez aurreko ezaguerak gogoraraztea.

• Liburua irakurtzeko gogoa piztea.

• Liburu klasikoei buruzko jakin-mina sustatzea.

Deskribapena

Cyrano Bergerac-ekoa filmari buruzko bideo-forum bat antolatuko dugu.

Filma ikusi eta gero, filmaren gaiari buruzko eztabaida antola daiteke. Ikasleei eskatuko

diegu pentsatzeko nola gertatuko litzatekeen istorioa gaur egun. Abaguneaz baliaturik,

irakasleak filma inspiraturiko liburuaz hitz egin dezake, eta esplikatuko du laster iraku-

rriko duten liburuak ere lotura estua duela filmarekin.

Orientabideak

Garrantzizkoa da ikasleek istorioaren gorabeherei kontu egitea, Ilargia.com irakurri

ahala parekotasunei antzeman diezaieten.

www.irakurketaprograma.com

2. JARDUERA 
(Irakurri baino lehen): INTERNETEN BARRENA

Helburuak

• Hainbat bitartekoren bidez informazioa bilatzen eta erabiltzen ikastea.

• Idazleen garrantziaz jabetzea, eta literatura-lehiaketen berri izatea.

• Liburua irakurtzeko gogoa piztea.

Deskribapena

Internetek berebiziko garrantzia du irakurriko dugun liburuaren kontakizunean eta

garapenean. Sarea denbora-pasarako, jolasteko, jendea ezagutzeko… erabili ohi dugu.

Orain, berriz, konturatuko gara lan egiteko ere oso baliagarria dela.

Liburuari eta idazleari buruzko informazioa bilatuko dugu (aipamenak, artikuluak,

lanak...). Internet erabiltzen trebatzearekin batera, laster irakurriko dugun liburuari

buruzko informazioa batuko dugu.

Ikasleek, bosnaka edo seinaka jarrita, idazleari buruzko txosten bat moldatuko dute;

besteak beste, haren biografia eta bibliografia jasoz. Edebé sariari buruzko argibideak

ere bilatu beharko dituzte, eta idazleak beste saririk jaso duen ikertu.

Irakasleak adoretu egingo ditu beste sari batzuen deialdiak bila ditzaten, eta gero,

oinarriez hitz egingo dute ikasgelan.

Egun bat finkatuko da, ikaskideei aurkitutako informazioa aurkezteko eta azaltzeko.

Horrez gain, egun horretan, talde bakoitzak esplikatuko du zer zailtasun izan dituen

informazioa biltzean.

Orientabideak

Irakasleak taldeak antolatuko ditu, ikasle guztiek neurri berean parte har dezaten.

Bi saio erabiliko dira, taldeak Internetera konekta daitezen, beharrezko informazioa

bilatzeko.

3. JARDUERA
(Irakurri bitartean): SUDUR HIZTUNA

Helburuak

• Nork bere gorputza onartzen ikastea.

• Itxura fisikoaren garrantzia balioestea.

• Taldekideen arteko adiskidetasuna eta konfiantza estutzea.

Deskribapena

Jarduera egin aurretik, dinamika bat egingo da, gaira hurbiltzeko eta lotsa kentzeko.

Biribilean eserita, eskuineko ikaskidearen zer gorputz atal duten gustukoen eta ezke-

rrekoaren zein gustatzen zaien gutxien esango dute ikasleek, banan-banan. Ikasle guz-

tiek hitz egin eta gero, irakasleak, oharkabean, esango die atalik gustukoenari musu

eman beharko diotela, eta gutxien gustatzen zaienari kosk egin. Azkenean, gogoeta

egingo dute talde handian: nola sentitu diren ikaskideek aztertu dituztenean. Horren-

bestez, ohartuko gara besteek gure gorputzaz duten iritzia norberarenarekin bat dato-

rren ala ez.

Liburuaren atzeko azala edo azal-hegala irakurri ondoren, haurrek antzeko aurkezpena

egingo dute bakoitzari bere gorputzean gutxien gustatzen zaion atalari buruz.

Orientabideak

Jardueraren lehenengo zatia egingo da, irakaslearen ustez taldea horretarako prestatuta

badago, eta dinamikaren garapenari arreta handiz erreparatuko zaio, inor ez mintzeko.

Jardueraren bigarren zatian, aurreko dinamikaren giro atsegin eta umoretsuari eutsiko

zaio.

4. JARDUERA
(Irakurri bitartean): HANKAZ GORA

Helburuak

• Narrazio-egituren berri izatea.

• Liburuaren narrazio-ezaugarriei erreparatzea.

• Beste literatura-lan batzuk ezagutzeko interesa piztea.

Deskribapena

Liburu honek aurkibiderik ez daukala eta sarritan hala gertatzen dela esplikatu. Liburua

kapituluka antolatzen ahaleginduko gara, aurkibidea osatzeko. Galdera hau egingo

dugu ikasgelan: Alda al liteke liburuko kapituluen hurrenkera esanahia galdu gabe?

Ondoren, talde handian eztabaidatuko dugu.

Orientabideak

Irakasleak zenbait irakurbide dituzten beste literatura-lan batzuk aurkeztuko dizkie

ikasleei, klasikoak (hala nola, Rayuela) nahiz gaur egungoak (Ideas de bombero, bildu-

ma berekoa).

Jarduera egokia da ikasleek liburuaren zati handi bat irakurrita daukatenerako, ikasleak

ordurako argumentu osoaren jabe izango baitira.

5. JARDUERA
(Irakurri bitartean): ETA ORAIN... ZER?

Helburuak

• Idazmena garatzea.

• Narrazioen egitura ulertzea eta lantzea.

• Sormena sustatzea.

Deskribapena

«Hasierako eszena» izeneko kapituluan, aurkeztu egiten da narrazioa.

Ikasleak binaka jarriko ditugu, eta kapitulua irakurri ondoren, gero zer gertatuko den

idazteko eskatuko diegu.

Kapituluarekin bat datorren istorioa idatzi beharko dute, bertan aipatutako pertsonaiak

erabiliz.

Narrazioa prestatzeko denbora-tarte bat eman, eta gero ikasleek ikasgelan ozen iraku-

rriko dute. Estiloa librea izango da; nahi duten narratzaile mota aukeratuko dute, eta

narrazioa gutunen bidez garatzeko aukera emango zaie, liburuan bezala.

Orientabideak

Ezinbestekoa da ikasleak adoretzea jarduera garatzean. Komeni da jarduera kapitulua

irakurri bezain laster egitea.

6. JARDUERA 
(Irakurri ondoren): ZENBAT KONTALARI, HAINBAT IKUSPEGI

Helburuak

• Kritikotasuna sustatzea.

• Mintzamena eta idazmena garatzea.

Deskribapena

Lehenik eta behin, garduera hau egin, ikasleak gogoberotzeko: ikasleak taldeka antola-

tuko ditugu, eta talde bakoitzari Txanogorritxoren ipuina kontatzeko eskatuko diogu,

bakoitzak ikuspegi bat hartuta (basomutila, otsoa, amona, Txanogorritxoren ama...).

Jarduera ahoz egingo da, ahal dela ipuina antzeztuz, umorez.

Ondoren, irakasleak denek ezagutzen duten gertakari bat kontatuko du (ikasturte-

amaierako jaia, eskolako jaia, arestiko gertakari batzuk...), ahalik eta ikuspegirik objek-

tiboena erakutsiz, narraziotik kanpoko narratzailea balitz bezala.

Banaka edo taldeka jarrita (irakasleak zer erabakitzen duen), bakoitzak pentsatuko du zer

ikuspegitatik kontatuko duen gertakaria idatziz. Gero, ikasleek, istorioa amaitutakoan,

ozen irakurriko dituzte narrazioak.

Orientabideak

Interesgarria da ikasgelan izandako gatazka edo arazoren bat aukeratzea jarduera egi-

teko.

Narrazioak talde handian lantzeari garrantzi berezia emango zaio, iritzien erlatibotasu-

naz gogoeta egiteko eta ikasleen arteko enpatia sustatzeko.

7. JARDUERA 
(Irakurri ondoren): ILARGIRAKO BIDAIA

Helburuak

• Sormena sustatzea eta poesiaren adierazpideekiko interesa piztea.

• Solaserako eta erabakiak hartzeko gaitasuna garatzea.

Deskribapena

Liburuko 75. orrialdean, Cirak, pertsonaia nagusiak, era poetikoan azaltzen du nola

joan daitekeen Ilargira.

Liburuaren zati hori irakurri eta gero, neska-mutikoek Ilargira bidaiatzeko sei era asma-

tu beharko dituzte, sormenaz eta irudimenaz baliaturik.

Gero, talde handian aztertuko dira, eta proposamen guztietatik sei aukeratuko dira,

barregarrienak edo irudimentsuenak.

Orientabideak

Ikasleek jakin behar dute zerrenda adostu egin behar dela, eta argudio poetikoak erabi-

li beharko dituztela besteak konbentzitzeko.


